
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
帕>8 স্বামীজীর বাণী ও রচনা
বড়ই গৌরব অনুভব করিতেছি। ভারত তোমাদের লইয়া গৌরব অনুভব করিতেছে । তোমাদের যে খবরের কাগজ বাহির করিবার সঙ্কল্প ছিল, তুাহা ছাড়িও না । খেতড়ির রাজা ও কাঠিয়াওয়াড়স্থ লিমডির ঠাকুর সাহেব— যাহাতে আমার কার্যের বিষয় সর্বদা সংবাদ পান, তাহা করিবে । আমি মান্দ্রাজ অভিনন্দনের একটি সংক্ষিপ্ত উত্তর লিখিতেছি। যদি সস্তায় হয়, এখান হইতেই ছাপাইয়া পাঠাইয়া দিব, নতুবা টাইপ করিয়া পাঠাই দিব। ভরসায় বুক বঁধো—নিরাশ হইও না। এরূপ স্বন্দরভাবে কার্য সম্পন্ন হওয়ার পর যদি আবার তোমার নৈরাশ্ব আসে, তাহা হইলে তুমি মুর্থ। আমাদের । কার্যের আরম্ভ যেরূপ সুন্দর হইয়াছে, আর কোন কার্যের আরম্ভ তদ্রুপ দেখা যায় না ; আমাদের কার্য ভারতে ও তাহার বাহিরে যেরূপ দ্রুত বিস্তৃত হইয়াছে, এ পর্যস্ত ভারতে আর কোন আন্দোলন তদ্রপ হয় নাই ।
আমি ভারতের বাহিরে কোনরূপ প্রণালীবদ্ধ কার্য বা সভাসমিতি করিতে ইচ্ছা করি না। ঐরুপ করিবার কোন উপকারিত বুঝি না। ভারতই আমাদের কার্যক্ষেত্র, আর বিদেশে আমাদের কার্য সমাদৃত হওয়ার এইটুকু মূল্য যে, উহাতে ভারত জাগিবে ; এই পর্যস্ত। আমেরিকার ব্যাপারে ভারতে আমাদের কার্য করিবার অধিকার ও সুযোগ উপস্থিত হইয়াছে। এখন ভাববিস্তারের জন্য আমাদিগের দৃঢ়মূল ভিত্তির প্রয়োজন। মান্দ্রাজ ও কলিকাতা— এক্ষণে এই দুইটি কেন্দ্র হইয়াছে। অতি শীঘ্রই ভারতে আরও শত শত কেন্দ্র হইবে।
যদি পারে। তবে সংবাদপত্র ও সাময়িকপত্র উভয়ই বাহির কর । আমার যে-সকল ভ্রাতা চারিদিকে ঘুরিতেছেন, তাহারা গ্রাহক সংগ্ৰহ করিবেন ; আমিও অনেক গ্রাহক যোগাড় করিব এবং মধ্যে মধ্যে কিছু কিছু টাকা গাঠাইব । মুহূর্তের জন্যও বিচলিত হইও না, সব ঠিক হইয়া যাইবে ।
ইচ্ছাশক্তিই জগতকে পরিচালিত করিয়া থাকে। হে বৎস, যুবকগণ খ্ৰীষ্টান হইয়া যাইতেছে বলিয়া দুঃথিত হইও না। আমাদের নিজেদের দোষেই ইহা ঘটিতেছে । এইমাত্র রাশীকৃত সংবাদপত্র ও পরমহংসদেবের জীবনী অাসিল —আমি সমুদয় পড়িয়া তারপর আবার কলম ধরিতেছি। আমাদের সমাজে, বিশেষতঃ মাজ্ঞাজে এক্ষণে যে প্রকার অযথা নিয়ম ও আচারবন্ধন রহিয়াছে, - তাহাতে তাঁহারা ঐরূপ না হইয়াই বা করে কি ? উন্নতির জন্ত প্রথম চাই

		 এই পাতা শেষ সম্পাদিত হয়েছে ২১:০৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

